
Hosanger montessori - Søknad om driftstilskot til barnehage - 
vedtak

Administrativt vedtak:  Saknr:  002/22

Vedtak
Søknaden om tilskot vert avslått med heimel i barnehagelova § 19.

Grunngjeving: Formannskapet/ Heradsstyret har vedteke Barnehagebruksplanen for 2021-2025 og 
har i denne vedteke at det skal drivast barnehagast i dei fire lokale sentra: Haus, Valestrand , 
Lonevåg og Fotlandsvåg.  Sjå saksutgreiinga.

Saksutgreiing:

Viser til søknad om oppstart av barnehage 22.3.22 for inntil 22 barn.

Underteikna er barnehagemyndigheit og har vurdert søknaden. Etter barnehagelova § 19 kan 
kommunen gje driftstilskot til godkjente private barnehagar, og kommunen avgjer søknaden etter 
ei vurdering av utbyggingsmønster og driftsformer til ut frå lokale tilhøve og behov.

Kommunen har lagt vekt på fleire tilhøve som talar mot å innvilge søknaden. 
Formannskapet/heradsstyret har vedteke ein barnehagebruksplan gjeldande fram til 2025 og 

kommunen har vedteke å leggje ned Mjøsdalen barnehage, ein kommunal barnehage, frå juli 
2022. Kommunen har analysert behov for barnehageplassar og vedteke at det skal drivast 
barnehage i dei fire lokale sentra: Haus, Valestrand , Lonevåg og Fotlandsvåg.

Grunngjevinga for nedlegging av Mjøsdalen barnehage er mellom anna at det ikkje er nok søkarar 
og at det ikkje har vore det over fleire år. Bemanninga har vore høgare enn norma tilsei, for å sikre 
drifta. Kommunen vurderer ut frå dette driftsforma til å vere sårbar og ikkje forsvarleg, verken 
med omsyn til barna sin tryggleik eller pedagogiske rammer. 

Bygget har godkjenning for barnehagedrift per i dag, men er ikkje i tråd med dei føringar som 
kommunen legg for kvalitet i barnehagebygg for framtida i Barnehagebruksplanen 2021-2025.  

Kommunen finn at det ikkje er grunnlag for gje driftstilskot til vidare barnehagedrift i lokala til 
Mjøsdalen barnehage. 

Det er ikkje teke stilling til krav om at barnehagen skal godkjennast av kommunen si 
barnehagemynde og krav om samarbeid med andre barnehagar, er oppfylt.

Klage

Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast 
på til kommunen, jf. fvl. §§ 28-36. Klagefristen er 3 veker frå melding om vedtak er motteke. Det er 
nok at klagen er postlagt innan fristen går ut. Klagen skal sendast skriftleg til kommunen. I klagen 
skal det gå fram kva det vert klaga på i vedtaket, og kva endringar ein ønskjer. Klagen skal 
grunngjevast. Før det kan reisast søksmål om vedtaket er gyldig eller krav om erstatning, må høve 
til å klage på vedtaket vere nytta fullt ut, jf. fvl. § 27b. Part har rett til å sjå dokumenta i saka, jf. 
forvaltningslova § 27, 3. ledd, jf. §§ 18 og 19.

Med helsing

Berit Rystad Hege Eeg
kommunalsjef einingsleiar

Brevet er godkjent elektronisk og har derfor inga underskrift.

